
La veta ei in viadi
atras ina val,
la mort ei passadi
el mund celestial.

En il sanctuari
fagein nus in paus
per prender gl'urari
el liug da ruaus.

surW. Caminada

Engraziament (enstagl da cartas)

A tuts ch’ein s’entupai en amicabladad e carezia cun nies bab, tat e basat duront sia veta
e che han accumpignau el al davos ruaus in grond Dieus paghi.

Gion Paul Cadalbert-Lechmann
22 da december 1918 – 29 d'avrel 2014

In cordial engraziament:
– a sur Dirk Jasinski per il bi survetsch divin funeral;
– als concelebrants sur Sep Fidel Sievi e sur Bernard Casanova;
– a sur Marcus Flury per si’assistenza sin pugn da mort;
– al da casaVal Lumnezia per la buna tgira ed a dr. Gian Bundi per il bien tractament me-
dicinal;

– agl organist per igl accumpignament musical;
– per las numerusas cartas da condolientscha e donaziuns caritativas.

Veglies salvar nies car defunct en pietusa memoria.

Morissen, zercladur 2014 Las famiglias en malencurada

Svizra. Il 2013 hajan

Svizra passa 3,6% dapli
as francs. Sco quai che
a statistica scriva sajan
è vegnids pli attractivs.
as expensas derivan dal
cun pernottaziuns. Adi-
as resultian dentant da

visitas per scolaziuns e da tractaments
en ospitals. Il 2012 eran las expensas
dals turists da l’exteriur anc sa reducidas
per 1,3%.

Separar assicuranza da
basa e supplementara

L’uniun tetgala da las cassas da malsauns
Santésuisse fa mobil cunter la stricta se-
paraziun da l’assicuranza da basa e la sup-
plementara. Vegnissia questa proposta
dal cussegl federal realisada custassia
quai radund 400 milliuns francs l’onn,
quai communitgescha Santésuisse sa ba-
sond sin in studi. La Boston Consulting
Group ha calculà en ses studi quant che
la proposta dispitaivla dal cussegl federal
custass en cumparegliaziun cun la situa-
ziun d’ozendi. Las raschuns per ils custs
supplementars sajan surtut ils effects da
sinergia che crodian davent. Per assicu-
rads che veglian far in’assicuranza da basa
ed in’assicuranza supplementara stoppia
en l’avegnir vegnir manà dus dossiers.
Cun separar las duas assicuranzas vul il
cussegl federal procurar per dapli trans-

parenza. Quella separaziun duai garantir
ch’i na vegn betg stuschà vi e nà daners.

Burkhalter deplorescha
absenza russa

Cusseglier federal Didier Burkhalter de-
plorescha che la Russia n’è betg pre-
schenta a la conferenza da la Nato ad In-
terlaken. Malgrà las differentas opiniuns
davart la crisa en l’Ucraina avess ins stuì
envidar la Russia, ha ditg Burkhalter. La
conferenza da la Nato gioghia ina rolla
impurtanta tar la controlla davart la de-
rasaziun dad armas atomaras ed il disch-
armament nuclear. Per accelerar quai ha
il president da la confederaziun appellà
da tschertgar il dialog er cun stadis sco la
Russia. Dasper ils commembers da la
Nato prendan er part pajais partenaris
sco la Svizra, il Pakistan, la China e l’In-
dia. L’inscunter informal è quest onn per
la 10avla giada.

Forsch da pajas è
s’averta anc pli fitg

La differenza tranter la pli bassa e la pli
auta paja en concerns svizzers è il 2013
vegnida anc pli gronda. A questa conclu-
siun vegn in studi da la federaziun tetgala
dals sindicats Travail.Suisse. Particular-
main gronda saja la differenza tar ils con-
cerns Nestlé, Roche, Novartis, Lindt &
Sprüngli e la banca UBS. Tar quels
tschintg concerns saja la pli auta paja anc
adina passa 200 giadas pli auta che la pli
bassa. Il record tegn Nestlé, là è la paja la
pli auta 230 giadas pli gronda che la paja
la bassa. En tut ha Travail.Suisse prendì
sut la marella 27 interpresas.

Ulteriuras novitads

Il Cristal da Pro Infirmis 2014
Preschentar ART ad in vast public

■ (cp) La surdada dal Cristal da Pro In-
firmis Grischun duai esser in impuls e
motivaziun per artistas ed artists cun u
senza in impediment dadaventar crea-
tivs. En il rom d’ina concurrenza duain
objects d’art vegnir premiads ed ils ar-
tists vegnir motivads e promovids en
lur lavur. Autorisads da sa participar
èn persunas singulas e teams en il
chantun Grischun. Il Cristal da Pro In-
firmis da quest onn porscha ad artistas ed
artists ina plattafurma ed ina schanza da
render enconuschent lur ovras. Objects
d’art cun in rapport avert cun il tema
«Nus n’ans laschain betg impedir» ve-
gnan tschertgads. L’expressiun artistica
stat en il focus. Ils objects d’art duain ir-
ritar, dasdar, sensibilisar u simplamain
animar da ponderar. Ins po inoltrar
sculpturas, plasticas, dissegns, picturas,
temperas, maletgs, fotos u objects reali-
sads da maniera sumeglianta. Ils objects
d’art inoltrads vegnan giuditgads e pre-
selecziunads d’ina giuria independenta.
La valitaziun vegn fatga d’ina giuria e dal
public. Criteris da valitaziun èn en em-
prima lingia la creativitad, l’expressivitad
ed il rapport cun il tema «Nus n’ans la-

schain betg impedir». La summa dal pre-
mi totala munta a 3000 francs.

Persunas u teams cun domicil en il
Grischun pon sa participar a la concur-
renza d’art. Ina giuria che sa cumpona da
persunalitads da l’economia, da la poli-
tica, d’artists e d’organisaziuns professiu-
nalas valitescha e premiescha las ovras.

Sper la summa dal premi survegn la
victura u il victur ina stima simbolica en
furma dal Cristal ambulant da Pro Infir-
mis. En pli vegnan ils objects dals victurs
exponids per in temp limità ad in lieu
central suenter la surdada, ils 22 d’avust
2014. Ils objects èn d’inoltrar l’emna
dals 20 d’october 2014.

Premi Cristal da la Pro Infirmis. MAD

Il register central da persunas duai star
a disposiziun a partir da l’onn 2015

■ (cc) Il chantun prepara l’applicaziun
da dus registers uffizials centrals. Gia
l’onn2015duai il nov register chantunal
da persunas pudair vegnir mess en
funcziun. Plinavant vegn preparà in re-
gister chantunal d’objects. Per pudair
duvrar quests registers electronics con-
furma la protecziundadatas dovri inami-
dada da lescha. L’onn 2010 ha il cussegl
grond decidì ch’il chantun possia manar
ina plattafurma da datas cun in register
central da persunas sco er cun in register
central d’objects (cun datas davart ils edi-
fizis e davart las abitaziuns). Entant ch’il
project per in register dapersunas è gia fitg
avanzà stat il project d’in register central
d’objects anc al cumenzament: L’emprim
ston vegnir coordinadas per quest intent
differentas collecziuns da datas da las vi-
schnancas, dal chantun e da la confedera-
ziun. Per dentant pudair duvrar en l’ave-
gnir tuts dus registers ston vegnir creadas

las basas giuridicas concernent la protec-
ziun da datas. Per quest intent propona la
regenza al cussegl grond ina revisiun par-
ziala da la lescha davart ils registers d’abi-
tantas e d’abitants che duai entrar en vigur
il 1. da schaner 2015.

Il register central da persunas dal
chantun survegn per sia lantschada a par-
tir da l’onn 2015 las datas dals registers
d’abitantas e d’abitants da las vischnan-
cas.Tras la revisiun da la lescha vegn reglà
l’access a las datas. I vegn garantì ch’ils
posts cun dretg d’access (uffizis chantu-
nals, tscherts instituts da dretg public, vi-
schnancas) dastgan consultar mo quellas
caracteristicas da las datas da persunas
ch’els dovran per ademplir lur incum-
bensas publicas francadas en las leschas.
Las autorisaziuns respectivas vegnan da-
das da la regenza.Tut ils access damintga
utilisadra ed utilisader al register da per-
sunas vegnan protocollads.

Cun il register central da persunas po
la circulaziun da las infurmaziuns tranter
l’administraziun chantunala e las vi-
schnancas vegnir simplifitgada conside-
rablamain e l’administraziun po vegnir
concepida meglier tenor ils basegns da
las burgaisas e dals burgais. D’in register
central da persunas profiteschan er l’ad-
ministraziun da taglia, l’uffizi da migra-
ziun e da dretg civil sco er l’uffizi per il
traffic sin via. Quests trais uffizis chantu-
nals èn vegnids integrads en il project en
il rom d’ina fasa da pilot. Ma er las novas
autoritads per la protecziun d’uffants e
da creschids (Apuc) en il chantun èn de-
pendentas d’ina collecziun da datas cen-
trala. Plinavant metta in register central
da persunas a disposiziun ina infra-
structura da basa per novs process dad e-
government (p. ex. vote électronique).

Il cussegl grond vegn a tractar la fa-
tschenta en la sessiun d’avust 2014.

